
I N S P E K T O R I  I  L A R T Ë  I  D R E J T Ë S I S Ë  V I Z I T Ë  Z Y R T A R E   
T E K  H O M O L O G U  F R A N C E Z  

Paris 21 qershor 2024  

Inspektori i Lartë i Drejtësisë, z. Artur Me-
tani zhvilloi një vizitë të shkurtër pune në 
Paris, në Inspektoratin e Përgjithshëm të 
Drejtësisë së Francës, ku u mikprit nga 
homologu i tij z. Christophe Straudo. Gjatë 

takimit z. Metani dhe z. Straudo vlerësuan 
praktikën e shkëmbimit të eksperiencave 
ndër vite mes dy shërbimeve të inspektimit 
të Francës dhe Shqipërisë, si dhe bash-
këpunimin,si pjesë e Rrjetit Europian të 
Shërbimeve të Inspektimit (RESIJ). Dy 
homologët bashkëndanë idetë mbi 

rëndësinë e rolit të institucioneve që 
drejtojnë, sa i takon pavarësisë në punë dhe 
ndikimit në sistem, në forcimin e standarde-
ve më të mira profesionale e të etikës 
sëmagjistratëve, si një kontribut real për for-
cimin e besimit të qytetarëve tek drejtësia 
dhe shteti i së drejtës. 
 
Inspektori i Lartë i Drejtësisë zhvilloi një 

takim pune me prokurorin e përgjithshëm 
pranë Gjykatës së Lartë, z. Remy Heitz, i cili e 
njohu z.Metani me ndryshimet kushtetuese 
të vitit të kaluar në Francë, edhe në rolin e 
Këshillit të Lartë të Drejtësisë për vendim-
marrjen në procedimin disiplinor, në cilësinë 
e tij si kryetar i këtij Këshilli për prokurorët, e 
më tej për cështje të deontologjisë, në 
kuadër të funksionit të tij si zëvendës kryetar 

i bordit të Shkollës franceze të Magjistra-
turës. 

Në takimin me gjyqtaren Valérie Delnaud, 
që drejton kabinetin e Ministrit të 
Drejtësisë, u fol për sfidat e ngjashme të 
sistemit të drejtësisë në Francë dhe 

Shqipëri, si dhe eksperiencën franceze, që 
fokusohet tek procesi para-disiplinor, pra 
parandalimi, para sanksionimit disiplinor të 
magjistratëve. 
Në funksion të kësaj qasje, Ministria 
franceze e Drejtësisë ka ngritur Kolegjin e 
Deontologjisë, që përbëhet nga  

personalitete jo vetëm të drejtësisë, nën 
drejtimin e një veterani të sistemit, 
magjistrati François Feltz, ish drejtues i In-
spektoratit francez të drejtësisë, me të cilin 
z.Metani u ndal në cështje të etikës e deon-
tologjisë së magjistratëve.                            
Çështje të deontologjisë së magjistratëve 
por edhe shkëmbimi i eksperiencave profe-

sionale ishin në qendër të takimit që In-
spektori i Lartë i Drejtësisë pati me drejtor-
en e Shkollës franceze të magjistraturës 
znj.Nathalie Roret. Drejtorja Roret e njohu 
z.Metani me projektin e afërm të bash-
këpunimit me Shkollën shqiptare të 
Magjistraturës. 

N J Ë  E K I P  I  I L D - S Ë ,  S H K Ë M B I M  P R O F E S I O N A L  P U N E  N Ë   
I N S P E K T O R A T I N  F R A N C E Z  

Paris, 21 qershor 2024 

 

Një ekip i Zyrës së Inspektorit të Lartë të 

Drejtësisë, i përbërë nga inspektorë, 

ndihmës inspektorë dhe anëtarë të kabi-

netit, zhvilloi një vizitë studimore 5 ditore 

pranë Inspektoratit të Përgjithshëm të 

Drejtësisë së Francës, në Paris, me mbësht-

etjen e Expertise France dhe EU4Justice. 

Në nisje të vizitës ekipi i ILD-së u mikprit 

nga Shefi i Inspektoratit të Përgjithshëm të 

Drejtësisë, z. Christophe Straudo, i cili bëri 

një paraqitje të funksioneve të ndryshme të 

Inspektoratit të Përgjithshëm të Drejtësisë 

dhe dimensionet e punës inspektuese. 

 

Pranë Inspektoratit të Përgjithshëm 

Francez të Drejtësisë, delegacioni i Zyrës së 

Inspektorit të Lartë të Drejtësië zhvilloi se-

sione pune me ekipin e Departamentit të 

Etikës. Drejtuesja e departamentit znj. Béa-

trice Del Volgo dhe inspektorët e këtij de-

 

Pranë Inspektoratit të Përgjithshëm Francez të Drejtësisë, delegacioni i 

Zyrës së Inspektorit të Lartë të Drejtësië zhvilloi sesione pune me ekipin e 

Departamentit të Etikës. 

partamenti, znj. Marjorie Obadia dhe z. Lu-

dovic Belfanti zhvilluan sesione prezantimi 

mbi etikën dhe procedurën para-disiplinore 

të magjistratëve, si dhe hetimet adminis-

trative, metodologjia, të drejtat e mbro-

jtjes, teknikat e objektivizimit, që u pasuan 

me diskutime profesionale me ekipin e ILD-

së. Ekipi i ILD-së pati një sesion pune në 

Gjykatën e Parisit, ku u prit nga kryetari i 

kësaj Gjykate z. Stéphane Noël dhe 

drejtuesja e Prokurorisë pranë kësaj 

Gjykate znj. Laure Beccuau, të cilët para-

qitën organizimin dhe funksionimin e 

gjykatës dhe prokurorisë, si dhe u ndalën 

në çështje të etikës së magjistratëve, me 

fokus rolin e drejtuesit të gjykatës dhe pro-

kurorisë.   

Më tej, ekipi i Zyrës së Inspektorit të Lartë 
të Drejtësisë zhvilloi një sesion pune me 
Kryetarin e Kolegjit të Etikës të Ministrisë 
së Drejtësisë, z. François Feltz, i cili paraqiti 
rolin dhe kushtet e krijimit të strukturës së 
Kolegjit të Etikës, organizimin dhe mënyrat 
e funksionimit të kësaj strukture.  

Gjatë një vizite në Shkollën Kombëtare të 
Magjistraturës në Paris, delegacioni i ILD-së 
u mikprit nga drejtorja e shkollës znj. 
Nathalie Roret, ndërsa mē pas, ekipi i tra-
jnimeve dhe i marrëdhënieve me jashtë, i 
njohu me funksionet e shkollës me 
vëmendje tek aktivitetet trajnuese të 
magjistratëve në fushën e etikës.  

Procedura disiplinore e magjistratëve iu 
paraqit delegacionit të ILD-së në një sesion 
të veçantë pune nga znj. Soizic Guillaume, 
zv. Drejtore e Burimeve Njerëzore për 
gjyqësorin, pasuar me diskutime mbi ek-
sperienca konkrete pune.  

Kjo vizitë studimore e ekipit të ILD-së për 

t’u njohur me praktikën franceze, vjen në 
kuadër të shkëmbimeve profesionale mes 
dy institucioneve të inspektimit, nisur me 
vizita trajnuese të inspektorëve francezë 
në Tiranë në vitin 2021 dhe vitin 2023. Vi-
zita u realizua me mbështetjen e Expertise 
France dhe EU4Justice.  

I N S P E K T O R I  I  L A R T Ë  I  D R E J T Ë S I S Ë ,  I  F T U A R I   
I  “ I D M  M O R N I N G  B R I E F I N G ”   

Inspektori i Lartë i Drejtësisë̈ z. Artur Me-

tani ishte i ftuari i takimit të katërt të “IDM 

Morning Briefing”, një forum komunikimi i 

organizuar nga Instituti për Demokraci e 

Ndërmjetësim, që synon nxitjen e një 

diskutimi të hapur me titullarë instituci-

onesh, deputetë të Kuvendit, përfaqësues 

të shoqërisë̈ civile, të medias, akademikë e 

shkollarë etj, mbi çështje të interesit publik 

e institucional. 

Takimi me Inspektorin e Lartë të Drejtësisë 

i shërbeu nxitjes së një diskutimi bazuar në 

evidenca, mbi cilësinë e Drejtësisë në 

përgjithësi, e me përfundimin e procesit të 

vettingut, sfidat e ILD, si institucioni 

përgjegjës për shkeljet e gjyqtarëve dhe 

prokurorëve, menaxhimin e ankesave, 

nismën parlamentare për thellimin e 

reformave, sundimin e ligjit dhe antikor-

rupsionin, çështje të pavarësisë e ndarjes 

së pushteteve, si dhe perspektivat për të 

ardhmen në kontekstin aktual të reformës 

në drejtësi në Shqipëri. 

Diskutimet u fokusuan edhe në trajtimin e 

problematikave aktuale të sistemit, 

rëndësinë jetike të bashkëpunimit mes 

institucioneve, për të arritur objektivin 

kryesor për të cilin u konceptua Reforma 

në Drejtësi, një sistem drejtësie i pavarur 

nga çdo lloj ndikimi dhe efektiv për të 

gjithë qytetarët. 

Inspektori i Lartë i Drejtësisë ̈z. Artur Metani ishte i ftuari i takimit të katërt të 

“IDM Morning Briefing”, një forum komunikimi i organizuar nga Instituti për 

Demokraci e Ndërmjetësim, që synon nxitjen e një diskutimi të hapur me titul-

larë institucionesh, deputetë të Kuvendit, përfaqësues të shoqërisë ̈civile, të 

medias, akademikë e shkollarë etj, mbi çështje të interesit publik e institucional.  

F O T O  N G A  A K T I V I T E T I  

K O N T R O L L I  I  L A R T Ë  I  S H T E T I T  K O N F I R M O N  V E P R I M T A R I N Ë  
O R G A N I Z A T I V E  D H E  F I N A N C I A R E  T Ë  Z Y R Ë S  S Ë  I N S P E K T O R I T  

T Ë  L A R T Ë  T Ë  D R E J T Ë S I S Ë  

Kontrolli i Lartë i Shtetit ka përfunduar au-
ditimin financiar të ushtruar në Zyrën e In-
spektorit të Lartë të Drejtësisë për 
periudhën 3 vjeçare të punës, nga data 
01.01.2021 deri në datën 31.12.2023, me 
vlerësim pozitiv për performancën e in-
stitucionit në zbatim të ligjit, planifikimit 
dhe menaxhimit financiar. 

Në çështjet e identifikuara nga ekipi i au-
ditimit të Kontrollit të Lartë të Shtetit 
(KLSH) ishin: Veprimtaria e Zyrës së In-
spektorit të Lartë të Drejtësisë, Hartimi dhe 
zbatimi i buxhetit të shtetit, Auditimi i llog-
arive vjetore, Vlerësimi i funksionimit të 

sistemeve të menaxhimit financiar dhe 
kontrollit sipas komponentëve të menax-
himit financiar dhe kontrollit të 
brendshëm. 

Në raportin përfundimtar të auditimit, 
vlerësohet se “Sipas opinionit tonë, 
pasqyrat financiare të Zyrës së ILD-së para-
qesin në mënyrë të drejtë, në të gjitha 
aspektet materiale, pozitën financiare të 
institucionit më 31 dhjetor 2022, referuar 
kuadrit rregullator në fuqi: Standardeve 
Kombëtare të Kontabilitetit, Ligjit “Për 
menaxhimin e sistemit buxhetor” dhe 
Udhëzimeve të Ministrisë së Financave dhe 

Ekonomisë mbi kornizën e përgatitjes së 
pasqyrave financiare vjetore, etj. mbi të 
cilat subjekti i audituar është mbështetur 
për përgatitjen e pasqyrave financiare që 
justifikojnë dhënien e një opinioni të 
pakualifikuar/pamodifikuar.” 

Auditimi i KLSH-së përfshiu veprimtarinë 
ekonomike dhe financiare të Zyrës së In-
spektorit të Lartë të Drejtësisë edhe me 
aktet ligjore e nënligjore, si dhe në drejtim 
të: 

• Zbatimi i ligjshmërisë për emërimet dhe 
funksionimin e strukturave drejtuese, 
vendimet e marra dhe zbatimi i tyre 

 

• Planifikimi i buxhetit, zbatimi i kritereve 
në planifikimin e tij, realizimi i planit të 
buxhetit, si edhe shpenzimet adminis-

trative 
 
• Zbatimi i dispozitave ligjore për 

strukturën organizative të Institucionit 
 
• Zbatimi i dispozitave ligjore në mbajtjen 

e evidencës kontabël, vlerësimi nëse 
aktivi dhe pasivi janë llogaritur saktë 
dhe në përputhje me aktet ligjore e 
nënligjore, si dhe rakordimi i tyre, 
opinioni mbi pasqyrat financiare të vitit 
2022 

 
• Funksionimi i sistemit të menaxhimit 

financiar dhe kontrollit. 
 
Raporti përfundimtar i auditimit të Kontrol-

lit të Lartë të Shtetit ushtruar në Zyrën e 

ILD-së mund të lexohet këtu: RAPORT 

PËRFUNDIMTAR I AUDITIMIT 

 

Kontrolli i Lartë i Shtetit ka përfunduar auditimin financiar të ushtruar në 

Zyrën e Inspektorit të Lartë të Drejtësisë për periudhën 3 vjeçare të punës, 

nga data 01.01.2021 deri në datën 31.12.2023, me vlerësim pozitiv për 

performancën e institucionit në zbatim të ligjit, planifikimit dhe menax-

himit financiar. 

 

Në çështjet e identifikuara nga ekipi i auditimit të Kontrollit të Lartë të 

Shtetit (KLSH) ishin: Veprimtaria e Zyrës së Inspektorit të Lartë të 

Drejtësisë, Hartimi dhe zbatimi i buxhetit të shtetit, Auditimi i llogarive 

vjetore, Vlerësimi i funksionimit të sistemeve të menaxhimit financiar dhe 

kontrollit sipas komponentëve të menaxhimit financiar dhe kontrollit të 

brendshëm. 

Gjatë muajit Qershor Zyra e Inspektorit të Lartë të Drejtësisë ka admin-

istruar 97 ankesa, 93 nga të cilat janë paraqitur nga qytetarë dhe 4 ankesa nga instituci-

one. Zyra e Inspektorit të Lartë të Drejtësisë ka kryer konfirmimin standard të marrjes së 

ankesës për të gjitha ankesat, që kanë hyrë për herë të parë në institucion gjatë 

muajit qershor 2024.  

Ankesat që kanë subjekt të tyre prokurorë dhe gjyqtarë janë shpërndarë tek Inspektorët. 

Ato ndodhen në faza të ndryshme trajtimi, si shqyrtim fillestar, arkivim, verifikim, me 

projektvendimet përkatëse.   

  
QERSHORI I ILD NË SHIFRA  

 
 

ARKIVIME 

  

 
 

VERIFIKIME 

  

 
 

PROCESI DISIPLINOR 

  

 
 
61 vendime nga 108 
praktika të shqyrtuara 
konkretisht: 
 
- 50 vendime arkivimi 
pas shqyrtimit fillestar; 
 
- 11 vendime arkivi-
mi pas verifikimit; 

 

 
 
 
18 vendime verifikimi 

 
 

 
1 vendim fillim hetimi 
disiplinor për 1 
magjistrat gjyqtar 

Edhe gjatë muajit  Qershor 2024 Zyra e Inspektorit të Lartë të Drejtësisë, ka bërë shpalljen 

publike të  vendimeve të arkivimit, për  13 ankues, të cilët kanë rezultuar të paarritshëm në 

adresat e komunikuara prej tyre. Përveçse në stendat e ILD-së, sipas ligjit këto shpallje gjenden 

edhe në faqen tonë zyrtare dhe të afishuara edhe në stendat e bashkive nga vijnë ankuesit.   

S H PA L L J E  P U B L I K E  E  V E N D I M E V E    

ANKIMI NË ILD  

Zyra e Inspektorit të Lartë të Drejtësisë vijon 

me intensitet punën për konfirmimin e an-

kesave të mbartura e atyre të administruara 

që prej 1 Shkurtit 2020, kur u ngrit si instituci-

on. Për të lehtësuar këtë proces për personat 

e interesuar, ILD ka të publikuar në faqen zyr-

tare një formular të posacëm ankese, i cili: 

 mund të plotësohet direkt dhe dërgohet 

online; 

 të shkarkohet, plotësohet e dërgohet me 

email në info@ild.al ose me postë në 

adresën Bulevardi “Dëshmorët e Kombit”, 

Godina nr.13, Tiranë. 

 mund të plotësohet pranë Zyrës së ILD, në 

rast nevoje, me asistencën e ekipit të zyrës 

së ankesave. 

 

Pas marrjes së ankesës, Inspektori i Lartë i 

Drejtësisë Brenda 5 ditëve konfirmon me 

shkresë marrjen e saj. 

 

Kriteret e pranueshmërisë së ankesës gjenden 

të publikuara në faqen zyrtare të ILD 

www.ild.al, në seksionin “Si pranohen an-

kesat”. 

Ekipi i zyrës së ankesave pret qytetarë-

ankues çdo ditë pune nga ora 09.00-14.00, 

ndërsa për një komunikim të shtuar me 

qytetarët e interesuar, krahas komunikimit 

përmes faqes dhe adresës zyrtare. Zyra e 

Inspektorit të Lartë të Drejtësisë ka vënë në 

dispozicion numrin e telefonit +355 4 

2217217.   

Pjesë e ekipit është edhe Koordinatori për 

të drejtën e informimit.  

Gjatë asistimit të ankuesve 

Gjatë muajit Qershor 2024,  

Sektori i Ankesave dhe 

Marrëdhënieve me Publikun  

ka pritur 30 ankues,  

të cilët janë paraqitur në ambi-

entet e Zyrës së Inspektorit të 

Lartë të Drejtësisë  

dhe 23  telefonata me qytetarë,  

të cilët kanë kërkuar  

informacion mbi fazën e an-

kesave të tyre  

ose Informacion mbi plotësimin 

e formularit TIP të ankesës. 

 

KOORDINATORI PËR TË DREJTËN E INFORMIMIT  

Në përputhje me parimet dhe rregullat e 

parashikuara në ligjin nr. 119/2014 “Për të 

drejtën e informimit”, koordinatori për të 

drejtën e informimit në Zyrën e Inspektorit 

të Lartë të Drejtësisë, i mundëson çdo 

kërkuesi të drejtën për t’u njohur me 

informacionin publik, si dhe komunikon 

sipas nevojës me kërkuesin për trajtimin e 

kërkesës për informacion publik.  

 

Kërkesa për informacion depozitohen nga 

qytetarët, personat juridikë, grupet e 

interesuara, nëpërmjet Postës Shqiptare 

Sh.a., postës elektronike në adresën: 

info@ild.al, si dhe asaj të koordinatorit për 

të drejtën e informimit 

amanta.jasa@ild.al.   

 

Informacionet e parashikuara në programin 

e transparencës publikohen dhe 

përditësohen në mënyrë të vazhdueshme 

në regjistrin e kërkesave dhe përgjigjeve, 

 

SHIFRA MUJORE 

Gjatë muajit Qershor 2024, pranë Zyrës së Inspektorit të Lartë të Drejtësisë, kanë 

mbërritur 7 kërkesa për informacion, të cilat janë trajtuar në të gjitha rastet brenda 5 

ditëve, (ligji parashikon që kërkuesit t’i kthehet përgjigje brenda 10 ditëve).  

Tiranë, 3 qershor 2024 

Metodologjia e përgatitjes, kryerjes dhe 
analiza e inspektimeve klasike tematike 
ishin në fokus të aktivitetit trajnues 5 ditor, 
që u zhvillua në Tiranë dhe Durrës, me 
pjesëmarrjen e  njësisë së inspektorëve dhe 
njësisë së ndihmës inspektorëve të Zyrës së 
Inspektorit të Lartë të Drejtësisë. 

Aktiviteti i organizuar me kontributin e për-
bashkët të SEJIV (projekti i BE dhe KiE 
“Forcimi i Cilësisë dhe Efikasitetit të 
Drejtësisë në Shqipëri”) dhe EU4Justice, i 
shërbeu, siç theksoi Inspektori i Lartë i 
Drejtësisë z. Artur Metani në përshëndetjen 
e tij, traditës së krijuar tashmë të Zyrës së 
ILD-së, për forcimin sistematik të ka-
paciteteve të inspektorëve dhe ndihmës 

I N S P E K T O R Ë T  E  I L D - S Ë ,  T R A J N I M  T E O R I K  D H E  P R A K T I K  
M B I  I N S P E K T I M E T  T E M A T I K E  

inspektorëve, në rastin konkret, në kryerjen 
e inspektimit tematik klasik, bazuar në prak-
tikat dhe standardet më të mira të BE-së. 

Ne dy ditët e para, inspektorët dhe ndihmës 
inspektorët e ILD-së u trajnuan mbi metod-
ologjinë e organizimit të inspektimeve te-
matike, në punën e brendshme të gjykatave 
dhe prokurorive, me përvojat franceze dhe 

rumune, të përcjella nga z. Vincent Delbos, 
ish inspektor magjistrat i Inspektoratit të 
Përgjithshëm të Drejtësisë së Francës dhe 
znj. Nicoleta Rhfir, ish inspektore magjis-
trate e Inspekoratit Gjyqësor të Rumanisë. 

Ekipet e inspektimit të ILD-së diskutuan 
edhe mbi përcaktimin e standardeve të in-
spektimeve, me referencë praktikën e 

CEPEJ, Komisioni Europian për Efiçencën e 
Drejtësisë.                                                       
Në dy ditët vijuese, dy ekipe inspektorësh 
të ILD-së, bashkë me ekspertët ndërk-
ombëtarë zhvilluan një mision inspektues 
në Prokurorinë pranë Gjykatës së Shkallës 
së parë Durrës, të Juridiksionit të Përgjith-
shëm, sipas kalendarit vjetor të in-

spektimeve të ILD-së.                                  
Java e trajnimit u përmbyll në Tiranë, me 
një sesion të posaçëm me njësinë e in-
spektorëve e ndihmës inspektorëve, ku u 
diskutuan rezultatet kryesore, gjetjet e 
rekomandimet, në bazë të të cilave do të 
përgatitet një Udhëzues i praktikave më të 
mira të inspektimit. 

Kliko për të ndjekur spotin  

prezantues të ILD 

 

QERSHOR  2024 

Të gjitha të drejtat e 

rezervuara Inspektori i 

Lartë i Drejtësisë. 

© ILD 

WEB:          ild.al  

EMAIL:           info@ild.al 

ADRESA:        Bulevardi “Dëshmorët e Kombit”, 

            Godina nr.13 Tiranë, Shqipëri 

KONTAKT ILD 


